
				এই পাতাটির মুদ্রণ সংশোধন করা প্রয়োজন। 
SS cद१भ-भछळ
“এই বৃৰ্দ্ধার পশ্চাৎ পশ্চাৎ দুইজনে যাও ;-এক নিমিষের জন্যও ইহাকে চক্ষের আড়াল হইতে দিও না। এই বুড়ী কোথায় যায়,- কি করে,-একজনকে দিয়া আমাদের সম্বাদ দিও,-অপরে ইহার সঙ্গে সঙ্গে থাকিও ”
সৈনিক তৎক্ষণাৎ তথা হইতে প্ৰস্থান করিল। তখন অজিত সিংহ বলিলেন, “কি বুঝিতেছ,-রঘুবীৰ্ব্বসিংহ ?”
রঘুবীর বলিলেন, “এইটুকু বুঝিতেছি,- যে উদ্দেশেই হউক,— কতকগুলি লোকের ইচ্ছা নয় যে আমরা এখানে থাকি।”
“কেন ? উদ্দেশ্য কি ?” “বলা কঠিন, রাজকুমার।” এই সময়ে সৈনিক ব্যস্ত সমস্ত হইয়া তথায় চুটিয়া আসিল ; - বলিল, “সেনাপতি,--বুড়ীকে দেখিতে পাইতেছি না।”
অজিত সিংহ লম্বফ দিয়া দণ্ডায়মান হইয়া বলিলেন, “সে কি ?” রঘুবীর সিংহও সত্বর উঠিয়া দাড়াইলেন ;—বলিলেন, “এই মাত্র সে এখান হইতে গিয়াছে ! ---কোথায় যাইবে-এইখানেই আছে!”
সৈনিক বিনীত স্বরে বলিল, “কই, দেখিতে পাইতেছি না।” অজিত সিংহ আবার বলিয়া উঠিলেন, “সে কি !-অসম্ভব?” র্তাহারা তিনজনেই বাহিরে আসিলেন। বাহিরে স্থানে স্থানে রাজপুত যোদ্ধাগণ বসিয়াছিল ;-রাজকুমারকে দেখিয়া সকলে সত্বর উঠিয়া দাড়াইল। অজিত সিংহ বলিলেন, “এই মাত্ৰ এক বৃদ্ধ আমাদের সহিত দেখা করিতে গিয়াছিল ;-সে কোন দিকে গেল ?” ང་། མ་
সৈনিকগণ পরস্পরে পরস্পরের মুখের দিকে চাহিতে লাগিল;- একজন বলিল, “রাজকুমার,-সে তো বাহিরে আইসে নাই,-আসিলে নিশ্চয় আমরা তাহাকে দেখিতে পাইতাম।”

				 এই পাতা শেষ সম্পাদিত হয়েছে ০৯:২৭টার সময়, ৬ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

